
Vátryggingafélagið V v.  ábyrgðartryggingar lögmannsins L. 

Krafa um að tekjuskatts álagning á dánarbú  verði greidd úr ábyrgðartryggingu lögmanns sem
annaðist búskipin þ. 23.1.2009

Gögn.
1. Málskot móttekið þ. 22.11.2011 ásamt fylgiskjölum 1-4
2. Bréf V dags. 23.12.2011 ásamt fylgiskjölum 1-8

Málsatvik.

Lögmaðurinn  L var skipaður af Héraðsdómi Reykjaness skiptastjóri við opinber skipti dánarbús. 
Erfingjar dánarbúsins telja sig hafa orðið fyrir tjóni vegna starfa L þar sem fullur tekjuskattur hafi 
fallið á dánarbúið vegna gáleysis L í stað fjárhæðar vegna útlagningar fasteignar kæmi til 
erfðafjárskatts. M krefst bóta úr ábyrgðartryggingu L hjá V vegna þessa sem nemi tekjuskatts 
álagninguna á dánarbúið. V hafnar bótaskyldu og telur erfingja dánarbúsins ekki vera 
viðskiptamenn L þar sem hann hafi verið skipaður skiptastjóri af Héraðsdómi Reykjaness. Þá telur 
V að vegna reglna skiptalaga um skipti skuldafrágöngubúa eins og hér var um að ræða hafi 
skiptastjóri ekki átt annan kost í þessu tilviki en selja fasteign í eigu dánarbúsins svo unnt væri að 
ljúka skiptum. Þá segir V að útlagning fasteignarinnar hefði ekki getað farið fram nema áður hefði 
verið aflað samþykkis kröfuhafa fyrir yfirtöku erfingja á á áhvílandi veðskuld, en ekkert liggi fyrir 
um slíkt samþykki. Útlagning hefði auk þess þurft að fara fram með samþykki allra erfingja þar 
sem ekki voru til fjármunir í búinu til að greiða einhverjum þeirra arfinn. V hafnar því að 
bótaábyrgð leggist á skiptastjóra í skuldafrágöngubúi þó hann ákveði að selja einu eign búsins 
meðan á skiptum stendur. Þá vísar V til þess að um lögmæta skattlagningu hafi verið að ræða af 
söluhagnaði eignarinnar.

Álit.

Ekki hefur verið sýnt fram á það af M, að L hafi gerst sekur um gáleysi eða hagað búskiptum með 
þeim hætti að leiði til bótaskyldu af hans hálfu. Þegar af þeirri ástæðu á M ekki rétt á bótum úr á 
ábyrgðartryggingu L hjá V.

Niðurstaða.

M á ekki rétt á bótum úr ábyrgðartryggingu L hjá V

